
Na osnovu odredbi člana 200. Zakona o upravnom postupku („Službene novine Federacije BiH“, broj: 2/98, 48/99 i 61/22), a u vezi sa članom 94. stav (1) pod b) Zakona o zaštiti okoliša („Službene novine Federacije BiH“, broj: 15/21), Federalno ministarstvo okoliša i turizma postupajući prema obavještenju investitora STRABAG za građevinske poslove d.o.o. Sarajevo od 02.02.2024. godine, donosi
R J E Š E NJ E

o izmjeni i dopuni Rješenja o okolinskoj dozvoli broj: UP I 05/2-23-11-232/19 od 12.02.2020. godine

I - U Rješenju Federalnog ministarstva okoliša i turizma kojim se izdaje  okolinska dozvola investitoru STRABAG za građevinske poslove d.o.o. Sarajevo, ulica Zmaja od Bosne br. 11, objekt B, broj: UP I 05/2-23-11-232/19 od 12.02.2020. godine, za postrojenje asfaltne baze MBA 160, proizvođača BENNINGHOVEN kapaciteta 160 t/h koja se nalazi na parcelama K.O. SP Rudnik/Rakovica, na k.č. 487., 488., 490. (stare oznake k.č. 713/7, 713/6 i 713/20) u Rakovici Općina Ilidža, vrši se slijedeća izmjena:

U  tački 2. Pogon i postrojenja za koja se izdaje okolinska dozvola  mijenja se alineja 9. koja glasi: „9. Rezervni sistem za skladištenje lož ulja“, te se vrši dopuna tačke 2 alinejom 10. koja glasi: „10. Sistem za napajanje ukapljenim prirodnim plinom“.
U tački 3.2. Sirovine koje će koristiti u radnom procesu vrši se izmjena dijela Pomoćna sredstva – energija, koja glasi: 
„ -    Ukapljeni prirodni plin (LNG/UPG),
· Ekstra lako loživo ulje (po potrebi),

· Električna energija i

· Aditivi za poboljšanje kvaliteta asfalta (po potrebi).“

II -  Ostale tačke Rješenja o okolinskoj dozvoli broj: UP I 05/2-23-11-232/19 od 12.02.2020. godine ostaju nepromijenjene.

III - O Rješenju o izmjeni i dopuni Rješenja o okolinskoj dozvoli broj: UP I 05/2-23-11-232/19 od 12.02.2020. godine ovo Ministarstvo dužno je obavjestiti javnost u skladu sa odredbama člana 40. Zakona o zaštiti okoliša („Službene novine Federacije BiH“, broj: 15/21).
O b r a z l o ž e nj e
Rješenjem Federalnog ministarstva okoliša i turizma, broj: UP I 05/2-23-11-232/19 od 12.02.2020. godine,  investitoru STRABAG za građevinske poslove d.o.o. Sarajevo izdata je okolinska dozvola za postrojenje asfaltne baze MBA 160, proizvođača BENNINGHOVEN kapaciteta 160 t/h, a u skladu sa Zakonom o zaštiti okoliša („Službene novine Federacije BiH“, broj: 33/03, 38/09) i Pravilnikom o pogonima i postrojenjima za koje je obavezna procjena uticaja na okoliš i pogonima i postrojenjima koji mogu biti izgrađeni i pušteni u rad samo ako imaju okolišnu dozvolu („Službene novine Federacije BiH“, broj: 19/04).

Dana 02.02.2024. godine investitor STRABAG za građevinske poslove d.o.o. Sarajevo ovom Ministarstvu dostavio je Obrazac o promjeni u radu pogona/postrojenja (Prilog VI), u skladu sa Uredbom kojom se utvrđuju pogoni i potrojenja koja moraju imati okolinsku dozvolu  („Službene novine Federacije BiH“, broj: 51/21 i 74/22). U obrascu se navodi da je izvršena zamjena osnovnog energenta koji se koristi za proces sušenja frakcija agregata i zagrijavanje bitumena. Navodi se da je ranije korišteno lož ulje a u međuvremenu se prešlo na napajanje ukapljenim prirodnim plinom LNG/UPG, koje se vrši preko postojećeg plinovoda kojim upravlja poduzeće KJKP „Sarajevogas“ d.o.o. Sarajevo. Dalje, investitor navodi da sistem za skladištenje lož ulja nije deinstaliran, već je pretvoren u rezervni sistem u slučaju nestanka plina. 

Odredbom člana 94. stav (1) pod b) Zakona o zaštiti okoliša („Službene novine Federacije BiH“, broj: 15/21) previđeno je da nadležno ministarstvo ponovo razmatra i vrši izmjenu okolinske dozvole ako je došlo do znatnih promjena u najboljim raspoloživim tehnikama koje omogućavaju znatno smanjenje emisija. U konkretnom slučaju investitor je izvršio zamjenu osnovnog energenta koji se koristi za proces sušenja frakcija agregata i zagrijavanje bitumena, te umjesto prije korištenog lož ulja, prešao je na ukapljeni prirodni plin LNG/UPG, koje smanjuju uticaj emisija otpadnih dimnih plinova. 
Stav (4) istog člana Zakona o zaštiti okoliša predviđa obavezu upoznavanja javnosti o ponovnom razmatranju i izmjenama okolinske dozvole. Imajući u vidu navedeno, rješeno je kao u dispozitivu.   
Pouka o pravnom lijeku: Ovo rješenje je konačno u upravnom postupku i protiv njega nije dopuštena žalba, ali se može pokrenuti upravni spor podnošenjem tužbe kod Kantonalnog suda u Sarajevu u roku od 30 dana od dana prijema rješenja. 

